
BABAK I

Adegan 1

ANA ING PENDHOPO KABUPATEN BLAMBANGAN MENAK JINGGA LAGI NGLAMUN.

001. MENAK JINGGA : Ciuuuut...jethut...Ciuuuut jethut... Iyuuuung – iyuung –iyung....Diajeng Kencana Wungu... sira sayangipun Kakang. Kakang kangen tenan cah ayu...

002. MENAK JINGGA : Ciuuut... jethut mlegember linder – linder Kencana Wungu, caketa Kakang wong maniiiiis...... bakal tak Pondhong, ngono wae lho.....

(SANG ADIPATI BLAMBANGAN MENAK JINGGA GANDRUNG-GANDRUNG MARANG RATU KENCANA WUNGU ING MAJAPAHIT.)

003. MENAK JINGGA : Kencana Wungu....., Kencana Wungu .....Adhuh Nimas, wong ayu sak kecamatan .....leganana pun Kakang, Yayi.

004. MENAK JINGGA : Hae...Kencana Wungu I love You Full. Aku sumpah sadurunge kowe dadi garwaku, Kadipaten lambangan arep terus brontak marang Majapahit.

DUMADAKAN, ANA SALAH SAWIJINING PRAJURIT BLAMBANGAN TEKA SUMPAHE ADIPATI BLAMBANGAN DADI PAMBUKANING PRAHARA ANTARANE MAJAPAHIT LAN BLAMBANGAN



Adegan 2 :

ING SALAH SAWIJINING GUDANG PANGAN BLAMBANGAN, KALA MENCRIT KOMAT-KAMIT KAYA WONG EDAN.


005. KALA MENCRIT : Hua..ha...ha.. Hee Cebleng-cebleng Matajapit, Eh kleru, Majapahit. Ayo aja padha mlayu....ciaaat....hak pret. Ayo tandhingi aku si Kala Mencrit. Ciiaaatt...crit-crit. Hallo Babo-hallo

